
геодези зураг зүйн газрын суурь судалгаа мониторингийн хэлтэстэй холбогдоно уу.  

НИЙТЛЭГ ҮНДЭСЛЭЛ 

Иргэн, аж ахуйн нэгж, байгууллагын эзэмшил, ашиглалт, өмчлөлийн газрын хөрс, 

ургамлын төлөв байдалд судалгаа хийх замаар тэдгээрт гарч байгаа өөрчлөлтийг 

мэргэжлийн судалгаа, шинжилгээний үр дүнгээр тайлбарлан, зураглаж, цаашид газрыг 

зүй зохистой ашиглах, хамгаалах, нөхөн сэргээх талаар дүгнэлт, зөвлөмж өгөх 

зорилгоор газрын төлөв байдал, чанарын хянан баталгаат ажлыг улсын хэмжээнд 

хэрэгжүүлэхээр зохион байгуулж байна. 

❖ ХУУЛЬ ЭРХЗҮЙН ҮНДЭСЛЭЛ: Монгол Улсын “Газрын тухай” хуулийн 58 

дугаар зүйл. “Газрын төлөв байдал, чанарын улсын хянан баталгаа, түүнийг гаргах” 

гэж заасны дагуу Улсын хэмжээнд газрын төлөв байдал, чанарын хянан баталгааны 

ажлыг зохион байгуулах, газрын төлөв байдал, чанарын тогтвортой, гол 

үзүүлэлтүүдийг анхны хяналтад авсан үзүүлэлтүүдтэй харьцуулж нэгдсэн дүгнэлт, 

зөвлөмж гаргана. Мөн газрын нэгдмэл сангийн бүх ангиллын газрыг 5 жилд нэг удаа 

газрын төлөв байдал, чанарын улсын хянан баталгаанд заавал хамруулах бөгөөд 

иргэн, аж ахуйн нэгж, байгууллагын газар эзэмших, ашиглах эрх дуусгавар болоход 

энэхүү баталгааг гаргахаар заасан байдаг. 

❖ ГАЗРЫН МОНИТОРИНГИЙН СИСТЕМ НЭВТЭРСЭНТЭЙ ХОЛБООТОЙ 

ГАРСАН ТУШААЛ, ШИЙДВЭРҮҮД:  

▪ Газрын даргын 2020/А/131 дүгээр тушаал “Газрын мониторингийн системийг 

ажиллуулах журам”; 

▪ Газрын даргын 2020/А/142 дугаар тушаал “Газрын төлөв байдал, чанарын 

хянан баталгааны мониторингийн системийг нэвтрүүлэх тухай”; 

▪ Газрын даргын 2020/А/143 дугаар тушаал “Газрын мониторингийн цахим 

системийн админы болон хэрэглэгчийн эрх олгох”; 

▪ Газрын даргын 2020/А/278 дугаар тушаал “21 аймгийн Газрын харилцаа, 

барилга, хот байгуулалтын газар, нийслэл, дүүргийн Газрын албаны дарга 

нарыг  улсын чанартай томоохон төсөл, хөтөлбөр, бүтээн байгуулалтын газар, 

улсын тусгай хэрэгцээний газар, уул уурхайн газар, аялал жуулчлалын 

зориулалттай газруудаас бусад ангиллын газрын захиалгат хянан баталгааны 

ажлын тайлан, дүгнэлтийг баталгаажуулах байнгын шинжээчээр 

ажиллуулах”; 

▪ Газрын даргын 2021 оны А/189 дүгээр тушаал “Хөрсний лабораторийн 

эрхлэгчдэд газрын мониторингийн мэдээллийн санд хандах эрх”. 

I. ГАЗРЫН МОНИТОРИНГИЙН СИСТЕМ 

Энэхүү гарын авлага нь газрын төлөв байдал, чанарын хянан баталгааны 

мониторингийн системийн үйл ажиллагаа, түүнд шаардлагатай мэдээллийг бүрдүүлэх, 

боловсруулах, дүн шинжилгээ хийх, мэдээллийг хадгалах, хамгаалах, ашиглуулах, 

түгээхтэй холбогдсон үйл ажиллагааг зохицуулах, хэрэглэгчид болон иргэд, олон 

нийтийг нэг эх үүсвэрээс үнэн зөв мэдээллээр хангахад оршино. 

 

Зураг 1. “Газрын мониторингийн систем”-ийн ерөнхий схем 

ГАЗРЫН МОНИТОРИНГИЙН СИСТЕМЭЭР ЗАХИАЛГАТ ХЯНАН 

БАТАЛГААНЫ ДҮГНЭЛТИЙГ ЦАХИМ ХЭЛБЭРЭЭР БАТАЛГААЖУУЛАХ  

АЧ ХОЛБОГДОЛ 

✓ Цаасны хэрэглээ багасаж, эдийн засгийн үр өгөөж нэмэгдэнэ. 

✓ Цаг хугацаа хэмнэнэ. 

✓ Газрын суурь судалгааны мэдээллийн санг баяжуулна. 

✓ Газар хамгаалах, нөхөн сэргээх арга хэмжээг оновчтой төлөвлөн, зохион 

байгуулна. 

I.I. ГАЗРЫН МОНИТОРИНГИЙН СИСТЕМД ӨӨРИЙН ЭРХЭЭР НЭВТРЭХ 

Энэхүү гарын авлагыг Газрын чанарын хяналт, мониторингийн веб системийг 

ашиглан газрын мониторинг, хянан баталгааны суурь тохиргоо, лавлах мэдээлэл зэргийг 

удирдах эрхтэй хэрэглэгчид ашиглана. 

Дурын интернет хөтөч /“Google chrome” байвал илүү тохиромжтой/ 

http://192.168.15.216/ хаягаар нэвтэрч, “Газрын мониторингийн систем”-ийг сонгон 

цахим мэдээллийн системд холбогдоно /Зураг 2/. 

Зураг 2. “Газрын мониторингийн систем”-ийн харагдах байдал 

➢ “Хэрэглэгчийн хэсэг” -т хэрэглэгчийн нэр /Username/-ийг бичнэ. 
➢ “Нууц үг” дээр өөрийн нууц үгээ бичнэ. 

➢ “Нэвтрэх” товчийг дарна /Зураг 3/. 

 

 

 

 

 

 

 

Зураг 3. Газрын мониторингийн системд нэвтрэх цонх 

I.II. ЗАХИАЛГАТ ХЯНАН БАТАЛГААНЫ СИСТЕМ АШИГЛАЛТЫН 

 ЕРӨНХИЙ ЗААВАР 

Захиалгат хянан баталгааны системд ашиглагддаг ерөнхий үйлдлүүдийг 

нэгтгэж, тэдгээрийг хэрхэн ашиглах талаар агуулах болно /Зураг 4/, /Схем 1/. 

 

 

 

 

 

 

 

 

Зураг 4. Жагсаалтын цонх 

 

Схем 2. Ерөнхий үйлдлүүдийн тайлбар 

Хайлтын талбарт  хайх утгаа оруулаад  товчлуур дээр дарснаар жагсаалтанд оруулсан утгуудад 
тохирох мэдээллүүд харагдана.

Хэрвээ буруу утга оруулсан гэж үзэж байвал  товчийг дарж хайлтын талбаруудыг цэвэрлэх 
боломжтой.

Шинээр мэдээлэл бүртгэхийн тулд    товчлуур дээр дарна. Энэ үед мэдээлэл нэмэх цонх 
гарч ирнэ.

Жагсаалт дахь мэдээллийг засварлах бол товч дээр дарснаар мэдээлэл засварлах цонх 
гарч ирнэ.

Мэдээллээ өөрчлөөд  товчийг дарна. Шинээр нэмэх үед ажилладаг шалгуурууд ажиллах 
бөгөөд амжилттай засварласан бол “Амжилттай хадгалагдлаа” мессежийг харуулна. 

Мэдээллийг устгах бол товчлуур дээр дарж устгана. Хэрэв тухайн мэдээллийг ашиглан өөр 
ямар нэг газарт бүртгэл хийгдсэн бол алдаа заах бөгөөд эхлээд холбогдох бүртгэлийн   
мэдээллийг устгах шаардлагатай. Хэрэв алдаа гараагүй бол “Амжилттай устгагдлаа” гэж 
харуулна.

Жагсаалтын товч дээр дарснаар мэдээллийг засварлах, устгах болон бусад удирдах үйлдлүүдийг 
хийх боломжтой.

II. ЗАХИАЛГАТ ХЯНАН БАТАЛГААНЫ ТАЙЛАН ДҮГНЭЛТ ХЯНАХ 

ДАРААЛАЛ 

II.I. ЗАХИАЛГАТ ХЯНАН БАТАЛГААНЫ АЖИЛЛАХ ТАЛБАР СОНГОХ 

Мэргэжлийн байгууллагуудын гүйцэтгэсэн Газрын төлөв байдал чанарын хянан 

баталгааны ажлыг газрын мониторингийн системээр тайлан, дүгнэлтийг хүлээн авч 

хянахын тулд “Хянан баталгаа” гэсэн талбарт нэвтэрч, “Захиалгат хянан баталгаа” 

цэсийг сонгоно /Зураг 5/.  

Зураг 5. Захиалгат хянан баталгааны ерөнхий мэдээлэл 

Мэргэжлийн байгууллагаас ирүүлсэн тайлан, дүгнэлтүүдийг огнооны 

дарааллаар сонгон, удирдах багана дахь цонхыг дарж, засварлах командыг 

идэвхжүүлнэ. /Зураг 6/. 

 

 

 

 

 

 

 

 

 

  

Зураг 6. Мэргэжлийн байгууллагаас ирүүлсэн тайлан, дүгнэлтүүдийн жагсаалт 

II.II. ЗАХИАЛГАТ ХЯНАН БАТАЛГААНЫ ТАЙЛАН, ДҮГНЭЛТИЙГ ХЯНАХ 

Мэргэжлийн байгууллагаас ирүүлсэн тайлан, дүгнэлтийг сонгоход /Зураг 6/ 

дараах цонхнуудтай мэдээллийн талбар гарч ирнэ /Зураг 7/. Үүнд: Ерөнхий мэдээлэл, 

нэгж талбар, цэгийн мэдээлэл, хавсралт, дүгнэлтийн мэдээлэл, давхрага, асуулга, явц 

гэсэн цонхнууд харагдана.    

Зураг 7. Захиалгат хянан баталгааны ерөнхий цонх 

II.II.I. Эхний ерөнхий мэдээлэл цонхонд газар эзэмшигч, ашиглагч, өмчлөгчийн 

нэр, регистрийн дугаар, хаягийн мэдээлэл, утасны дугаар, газрын байршил, газрын 

захирамж, шийдвэрийн дугаар зэрэг мэдээллүүд агуулагдана /Зураг 8/. 

 

 

 

 

 

 

 

 

 

Зураг 8. Ерөнхий мэдээллийн цонх 

II.II.II. Нэгж талбар цонхны мэдээллийг доорх зургаар үзүүлж байна.  

Баруун хэсэгт газрын кадастрын нэгж талбарын дугаар, талбайн хэмжээ, хаяг 

байршлын мэдээлэл, зүүн хэсэгт тухайн байршлын кадастрын зураглал, дээж авсан 

цэгүүдийн байршлыг тус тус харуулна /Зураг 9/. 

Зураг 9. Нэгж талбарын цонх 

II.II.III. Цэгийн мэдээлэл цонхонд дээж авсан цэгүүдийн мэдээлэл агуулна. 

Үүнд: Дээж авсан цэгийн координат /уртраг, өргөрөг/, цэгийн код, төрөл, идэвхтэй эсэх, 

удирдлагын мэдээллүүд жагсаалтаар харагдана /Зураг 10/.  

 

 

 

 

 

 

 

  

 

Зураг 10. Цэгийн мэдээлэл цонх 

II.II.IV. Хавсралт цонхонд дээж авсан цэгүүдийн сүлжээний зураг, захирамж, 

шийдвэр, газар эзэмшил, ашиглалт, өмчлөлийн гэрчилгээ, тусгай зөвшөөрөл, тухайн 

байршлын фото зураг, лабораторын дүгнэлт, хянан баталгааны тайлан гэх мэт 

материалууд файл хэлбэрээр татаж авч үзэхээр харагдана /Зураг 11/. Ингэснээр хянан 

баталгааны мэргэжилтнүүд CD уншуулж мэдээллийг шалгах шаардлагагүй болно. 

Зураг 11. Хавсралт цонх 

II.II.V. Дүгнэлтийн мэдээлэл цонхонд дараах үзүүлэлтүүд харагдана /Зураг 12/. Үүнд: 

➢ Эзэмшил газрын төлөв байдал, чанарын тодорхойлолт  

➢ Газар ашиглалтын онцлог, гадаргын төлөв байдал 

➢ Хөрсний доройтол, бохирдолт, түүний төрөл, зэрэглэл 

➢ Усны чанар, төлөв байдал 

➢ Газар ашиглалтын зөрчил, аюулгүй байдал 

➢ Газар ашиглалтын талаар цаашид авах арга хэмжээ, зөвлөмж зэргийг 

хүснэгтийн нүдэнд зөв бөглөгдсөн эсэхийг шалгана.  

 

Зураг 12. дүгнэлтийн мэдээлэл цонх 

Тайлан дүгнэлт, зөвлөмжийг эцсийн байдлаар /хэвлэх байдлаар/ 

харахын тулд хэвлэх командыг сонгоход хэвлэх тохиргоо  гэсэн цонх гарч 

ирнэ /Зураг 13/. 

 

 

 

 

 

 

 

Зураг 13. Хэвлэх цонх 

 

 

 Хэвлэх тохиргоо  цонхны хэвлэх командыг сонгоход /Зураг 13/ газрын 

төлөв байдал, чанарын хянан баталгааны тайлан дүгнэлт Word хэлбэрт 

хөрвүүлэгдэнэ /Зураг 14/. Тус тайлангийн тоон үзүүлэлт лабораторын дүгнэлт 

мэдээлэлтэй таарч байгаа эсэх болон бусад мэдээллийг дахин нягтална. 

 Зураг 14. Хэвлэгдэх байдал 

II.II.VI. Давхарга цонхонд кадастрын нэгж талбарын дугаар, газрын нэгдмэл 

сангийн ангилал, газар ашиглалтын төрөл, нийт талбай, газар дээрх ашиглалттай 

талбай, үйл ажиллагаанд өртсөн болон өртөөгүй талбай зэргийг өнгөөр ялган 

зураглалаар үзүүлнэ /Зураг 15/. 

Зураг 15. Давхрага цонх  

II.II.VII. Асуулга цонхонд асуулга, тайлбар, хавсралт файл, удирдлагын 

функц агуулагдана /Зураг 16/. 

Зураг 16. Асуулга цонх 

II.II.VIII. Явц цонхонд төлөв хоорондын шилжилт ба шилжүүлсэн эрх бүхий 

ажилтны мэдээлэл, тайлбар харагдана /Зураг 17/. 

Зураг 17. Хянан баталгааны явц цонх 

II.III. УЛСЫН ЕРӨНХИЙ ШИНЖЭЭЧЭЭР БАТЛУУЛАХ 

Улсын ерөнхий шинжээчээр тайлан батлагдахын тулд дараах дарааллаар төлөв 

шилжүүлэлт хийгдэнэ. Үүнд: 

II.III.I. Явц цонхруу орж төлөв шилжүүлэх командыг /зураг 17/ 

идэвхжүүлснээр  дараах сонголтууд гарч ирнэ. Хянасан зөвшөөрсөн, хянасан буцаасан, 

мэргэжилтэнд шилжүүлэх төлөвүүдээс сонгоно. Тайлан дүгнэлтээ бүрэн хянасан гэж 

үзсэн тохиолдолд Хянасан зөвшөөрсөн төлөвийг сонгоно /Зураг 18/. 

Хянасан зөвшөөрсөн төлөвийн цонх дараах байдлаар харагдана. Шилжүүлэх 

мэргэжилтний нэр, холбогдох тайлбар бичиглэл хийж хадгалах командыг 

идэвхжүүлнэ.    

 

 

 

 

 

 

Зураг18. Төлөв шилжүүлэх /хянасан зөвшөөрсөн/ 

II.III.II. Төлөв шилжүүлэх цонхыг дахин сонгоод /Зураг 18/ 

баталгаажуулсан төлөвт тохируулан мэргэжилтний нэр, тайлбараа бичиж 

хадгалах товчийг дарна /Зураг 19/. Ингэж тайлан баталгаажилт хийгдсэнээр 

мэргэжлийн байгууллагын ирүүлсэн захиалгат хянан баталгааны тайлан 

дүгнэлт эцэслэн батлагдах болно . 

 

 

  

 

 

 

Зураг 19. Төлөв шилжүүлэх /баталгаажуулсан/ 

III.  ТАЙЛАН ДҮГНЭЛТИЙГ ЦАХИМ ХЭЛБЭРЭЭР БАТАЛГААЖУУЛАХАД 

АНХААРАХ ЗҮЙЛС: 

▪ Ерөнхий мэдээлэл дүгнэлтийн мэдээлэлтэй зөрсөн эсэхийг шалгана; 

▪ Кадастрын нэгж талбарын талбайн хэмжээ системд оруулж буй газрын талбайн 

хэмжээтэй таарч буй эсэхийг хянана; 

▪ Хөрсний дээж авсан цэг нь нэгж талбар дотор байгаа эсэхийг тулгаж харна; 

▪ Дүгнэлт хэвлэхэд газрын төлөв байдал, чанарын тодорхойлолтын хүснэгт 

хоосон гарч байгаа эсэхийг шалгаж нягтална /Зураг 20/. 

 

Зураг 20. Тайлан дүгнэлт хэвлэх /хүснэгт хоосон эсэхийг шалгах/  

 Тайланг баталгаажуулахдаа төлөв шилжүүлсэн мэргэжилтэн өөрийн нэрийг 

заавал оруулна /Зураг 21/. 

Зураг 21. Тайлан баталгаажуулалт 

